
Oqaluuserisassanut nassuiaat. 

(Inatsisartut Siulittaasuat) 

 

Inuussutissarsiornermut Ataatsimiititaliaq qinnuteqarpoq oqaluuserisassani imm. 29-ip 

aappassaaneerneqarnissaata kinguartinneqarnissaanik. 

Immikkoortoq 29-p qulequtaraa: Uunga siunnersuut: Qitiusumik Suliffeqarfinnik 

Nalunaarsuiffimmi nalunaarsuisarneq pillugu Inatsisartut inatsisaat nr. xx, yy 2016-imeersoq. 

Immikkoortoq maanna ulloq 7. november aappassaaneerneqartussanngortinneqarpoq. 

Pingajussaaneerinninneq ulloq 14. november pissaaq. 

 

Oqaluuserisassanut immikkoortumik nutaamik ilanngussisoqarpoq, tassa immikkoortoq 141: 

Nunatsinni ingerlatseqatigiiffiit tamakkiisumik ilaannakuusumilluunniit Namminersorlutik 

Oqatussanit pigineqartut naalakkersuinikkut qanoq ineriartortinnissaannut kissaatigisavut, 

tassungalu ilanngullugu sinneqartooruteqartarnissaannik, iluanaarutinik kiffartuussinikkullu 

inissisimanissaannik sutigut piumasaqaateqassanersugut pillugit apeqquteqaat aallaavigalugu 

oqallinnissamut siunnersuut. 

(Inatsisartunut ilaasortaq Sara Olsvig, Inuit Ataqatigiit) 

Immikkoortoq ulloq 8. november oqaluuserineqassaaq. 

 

Oqaluuserisassani immikkoortup 142-p aappassaaneerneqarnissaa ulloq 7. novemberimut 

kinguartinneqarpoq. 

Immikkoortoq 142-p qulequtaraa: Inatsisartut ataatsimiittarfissaannik, allaffissornikkut 

sullissiviit ilanngullugit, nutaamik sananissamik 2013-imi novembarimi tunngaviusumik 

isummernerup Inatsisartunit ilalerneqarnissaanik Inatsisartut aalajangiiffigisassaattut 

siunnersuut. 

 

Ippassaq ataatsimiinnermi oqaatigineqartutut oqaluuserisassani immikkoortoq 83 

tunuartinneqarpoq. 

Immikkoortoq 83-p qulequtaraa: Qaasuitsup Kommuuniata avinneqarnissaa pillugu 

Naalakkersuisut kingusinnerpaamik UKA17-imi peqquneqarnissaannik Inatsisartut 

aalajangiiffigisassaattut siunnersuut. Naalakkersuisut siunnersuusiornerminni 

aallaavigissavaat Qaasuitsup Kommuniani kommunalbestyrelsep 29. juni 2016-imi 

ataatsimiinneranni kommunip nutaamik ilusilersorneqarnissaanut aalajangiunneqarsimasoq. 

Siunnersuutip aamma Naalakkersuisut Siulittaasuata siusinnerusukkut oqariartuutigisimasaat 

aallaavigissavaa, maannakkut Qaasuitsumut ataatsimoortumik tapiissutitut tunniunneqartartoq 

aningaasaqarnikkut Qaasuitsumi kommunit nutaat aallaavigissagaat. 

 

 

Ilaasortat uku akornganni taasisarnerit pillugit isumaqatigiissuteqartoqarpoq: 

Aqqaluaq B. Egede, Inuit Ataqatigiit aamma Justus Hansen, Demokraatit 

Laura Táunâjik, Siumut aamma Mimi Karlsen, Inuit Ataqatigiit 

 

 

  


